
      ᑐᓴᒐᒃᓴᖅ 
 
 
 

ᐊᑐᓕᖅᑎᑕᐅᓂᖓ ᓄᑖᖅ ᒐᕙᒪᑎᒃᑯᑦ ᓅᓇᕗᒥ ᐃᖅᑲᓇᐃᔭᖅᑏᑦ 
ᑳᑐᔾᔨᖃᑎᒌᖓᓄᑦ ᐊᖏᕈᑎᐊ ᑲᔪᓯᑦᑎᐊᓕᖅᑐᖅ 

 
ᐃᖃᓗᐃᑦ, ᓄᓇᕗᑦ (ᔪᓚᐃ 4, 2001) -  ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᓕᕆᔨᒃᑯᓪᓗ 
ᒥᓂᔅᑖ ᑭᐊᓪᕕᓐ ᐃᖕ ᐅᖃᓚᐅᖅᑐᖅ ᓄᑖᑦ ᑮᓇᐅᔭᓕᕆᔪᑏᑦ ᑲᔪᓯᑎᑕᐅᕙᓪᓕᐊᓕᖅᑐᑦ 
ᒐᕙᒪᑎᒃᑯᑦ ᐃᖅᑲᓇᐃᔭᖅᑎᖏᑕ ᐊᖏᕈᑎᒋᓚᐅᖅᑕᖏᑦ, ᐊᑎᓕᐅᖅᑕᐅᔪᔪᑦ ᔪᓐ 20-
ᐅᑎᓪᓗᒍ ᓄᓇᓄᑦ ᒐᕙᒪᖓᓄᑦ ᐊᒻᒪᓗ ᓄᓇᕗᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᓐᓄᑦ, 
ᐱᐅᓂᖅᓴᒧᑦ ᐊᑐᕐᓂᖃᓕᖅᐸᓪᓕᐊᓚᖓᓕᖅᑐᑦ  ᐃᖅᑲᓇᐃᔭᖅᑎᓄᑦ ᔪᓚᐃ 6-ᒥ.  
 
"ᔪᓚᐃ 6-ᒥ ᐊᑭᓕᐅᓯᐊᖏᓐᓂ ᐱᒋᐊᕐᕕᖃᕐᓗᑎᒃ, ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᑦ 
ᒪᓕᒃᑐᑦ ᓄᑖᒥᒃ ᐊᖏᕈᑎᒥᒃ ᐊᑭᓕᐅᓯᐊᕆᕙᒃᑕᖏᑦ ᐅᓄᖅᓯᒋᐊᖅᑕᐅᓚᖓᓕᖅᑐᑦ" ᒥᓂᔅᑕ 
ᑭᐊᓪᕕᓐ ᐃᖕ ᐅᖃᓚᐅᖅᑐᖅ. "ᐊᒻᒪᓗ ᑲᔪᓯᑎᑦᑎᓚᖓᖕᒥᔪᒍᑦ ᐅᑭᐅᖅᑕᖅᑐᒥᐅᑕᐅᓂᖏᓐᓄᑦ 
ᐱᔪᓐᓇᐅᑎᒋᔭᐅᔪᖅ ᐊᑕᐅᑦᑎᒃᑯᑦ ᐱᔭᐅᔪᓐᓇᖅᓯᓂᐊᓕᖅᖢᓂ ᐃᖅᑲᓇᐃᔭᖅᑏᑦ 
ᐃᓱᒪᖅᓱᕐᓂᖅᓴᐅᓂᐊᕐᒪᑕ ᖃᓄᖅ ᐊᑐᕈᓐᓇᕐᓂᕐᒥᓂᒃ ᐊᑭᓕᐅᓯᐊᒥᓂᒃ." 
 
ᐊᖏᕈᑎᒃᑯᑦ ᓄᑖᒃᑯᑦ ᐱᕝᕕᒃᓴᖃᖅᑎᑕᐅᖕᒥᔪᑦ ᐊᑭᓕᐅᓯᐊᖏᑦ ᐅᓄᖅᓯᒋᐊᖅᑕᐅᓂᐊᕐᒪᑕ 
3.50-ᐳᓴᒥᒃ ᐱᒋᐊᕐᕕᖃᕐᓗᑎᒃ ᐃᐳᓗ 1, 2000-ᒥ, 2.75-ᐳᓴᒥᒃ ᐱᒋᐊᕐᕕᖃᕐᓗᑎᒃ ᐃᐳᓗ 
1, 2001-ᒥ ᐊᒻᒪᓗ, 2.75-ᐳᓴᒥᒃ ᐃᐳᓗ 1, 2002-ᒥ. ᐅᑎᒨᕆᐊᖅᓯᒪᔪᑦ 
ᐊᑭᓕᐅᓯᐊᖏᓐᓄᑦ ᐊᑭᑦᑐᕆᐊᕈᑕᐅᓂᐊᖅᑐᑦ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᖅᑎᓄᑦ 
ᐊᑭᓕᖅᑕᐅᓚᖓᔪᑦ ᓯᑎᐱᕆ 14, 2001-ᒥ. 
 
ᓄᑖᓂ ᐱᒋᐊᖅᑎᑕᐅᕋᑖᖅᑐᓂ ᐱᕝᕕᒃᓴᖃᖅᑎᑕᐅᓕᓚᖓᔪᑦ ᓄᓇᕗᑦ ᒐᕙᒪᖓᓂ 
ᐃᖅᑲᓇᐃᔭᖅᑏᑦ ᑲᑎᖅᓱᐃᒍᓐᓇᖅᓯᓂᐊᓕᕐᒪᑕ ᓄᓇᕗᒥ ᐅᑭᐅᖅᑕᖅᒥᐅᖅᓯᐅᑎᒥᓂᒃ 
ᐊᑕᐅᑦᑎᒃᑯᑦ ᐊᑭᓕᖅᑕᐅᒍᓐᓇᖅᓯᒃᐸᑦ. ᒫᓐᓇᓕ, ᓄᓇᕗᒥ ᐅᑭᐅᖅᑕᖅᑐᒥᐅᖅᓯᐅᑏᑦ 
ᐊᑭᓕᖅᑕᐅᖃᑦᑕᕐᒪᑕ ᐊᑭᓕᐅᓯᐊᖏᓐᓄᑦ ᐃᓚᓕᐅᑎᔭᐅᓪᓗᑎᒃ ᐱᓇᓱᐊᕈᓰᑦ ᒪᕐᕈᑦ 
ᓈᒑᖓᑕ. ᐃᖅᑲᓇᐃᔭᖅᑏᑦ ᐊᑕᐅᑦᑎᒃᑯᑦ ᐅᑭᐅᖅᑕᖅᑐᖅᓯᐅᑎᒥᓂᒃ ᐊᑭᓕᖅᑕᐅᒍᒪᖏᑦᑐᑦ 
ᓱᓕ ᑕᐃᒫᓴᐃᓐᓇᖅ ᐊᑭᓕᖅᓱᖅᑕᐅᒍᓐᓇᖅᑐᑦ ᐱᓇᓱᐊᕈᓰᑦ ᒪᕐᕈᑕᒫᑦ. ᑕᒪᐃᑕ 
ᐃᖅᑲᓇᐃᔭᖅᑏᑦ, ᐃᓚᐅᑎᓪᓗᒋᑦ ᐃᓕᓴᐃᔩᑦ ᑲᑐᓪᓕᖃᑎᒌᖓᓂᒥᐅᑦ, ᐃᓚᐅᖃᑕᐅᔪᒪᔪᑦ 
ᑕᕘᓇ ᐃᓚᐅᔪᓐᓇᖅᑐᑦ ᐊᑎᓕᐅᖅᓯᓗᑎᒃ ᔪᓚᐃ 31-ᖑᓚᐅᖏᓐᓂᖓᓂ. 

ᑐᓴᕆᐊᓪᓚᒃᑲᓐᓂᕈᒪᒍᕕᑦ, ᐅᖃᓗᒍᓐᓇᖅᑐᑎᑦ 
 
ᓗᐃᔅ ᐅᐊᑯᒧᑦ 
ᐃᓇᖏᖅᑎᐅᔪᒧᑦ ᑐᓴᐅᒪᑎᑦᑎᔩᑦ ᐸᕐᓇᐃᔩᓪᓗ ᒫᓂᔭᖓᓄᑦ 
ᐊᖓᔪᖅᑳᖅᑯᕕᖓᓂ ᒐᕙᒪᐅᖃᑎᒌᒃᑐᓕᕆᔨᓂᓗ 
ᓄᓇᕗᑦ ᒐᕙᒪᖓᓂ 
ᐅᖃᓘᑎᐊ: (867) 975-6000 
ᓱᒃᑲᓕᔪᒃᑯᑦ: (867) 975-6099 
ᖃᕆᑕᐅᔭᒃᑯᑦ: lwalker@gov.nu.ca 


